Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<<        >>               2014 ԹՎԱԿԱՆԻ N     -Ա
ԹՈՒՅԼՏՎՈՒԹՅՈՒՆ  ՏԱԼՈՒ  ՄԱՍԻՆ
Հիմք ընդունելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված կարգի 3-րդ կետը` Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության պաշտպանության նախարարությանը` 2011 թվականի դեկտեմբերի 21-ին կնքված N ՍԸԱՊՁԲ(Գ)-7/15-7 պայմանագրով նախատեսված արտաքին գործոնների փոփոխությամբ պայմանավորված պայմանագրի գնի, ներառյալ մատակարարվող ապրանքների միավոր գների փոփոխումն իրականացնել առանց Հայաստանի Հանրապետության ֆինանսների նախարարի հետ նախապես համաձայնեցման:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
                                                Ս. ՕՀԱՆՅԱՆ 
ՀԻՄՆԱՎՈՐՈՒՄ
<<Թույլտվություն տալու մասին>> ՀՀ կառավարության որոշման նախագծի ընդունման
Որոշման նախագծի ընդունումը պայմանավորված է այն հանգամանքով, որ ՀՀ զինված ուժերի անձնակազմին 2014թ. ընթացքում բավարարման համար անհրաժեշտ է ձեռք բերել 57 075 զույգ կոշիկ` ճտքավոր յուֆտե, 478 զույգ կոշիկ ճտքավոր յուֆտե կանացի, 4 402 զույգ կոշիկ խրոմե, 8 094 զույգ կոշիկ կատճաճիտք խրոմե և 265 զույգ կոշիկ խրոմե կանացի: Նշված ապրանքատեսակները ձեռքբերման նպատակեվ ՀՀ պաշտպանության նախարարության և “Արցախ ԿԿԱՄ” ՓԲ ընկերության միջև 21.12.2011թ. կնքվել է երկարաժամկետ ապրանքի գնման գործոնային` ՍԸԱՊՁԲ(Գ)-7/15-7 պայմանագիր, որում ապրանքների գնման գներն ամրագրվել են 2011թ. գործող շուկայական գներով: Պայմանագրի գնի փոփոխման գործոններ են ամրագրվել կոշկեղենի արտադրման համար անհրաժեշտ հիմնական հումքի գների փոփոխությունը, նվազագույն աշխատավարձի դրույքաչափի փոփոխությունը և ՀՀ օրենսդրության փոփոխությունը (հարկային և մաքսային դրույքների էական փոփոխություն): 2014թ. ընթացքում կատարվել է կոշկեղենի արտադրության համար անհրաժեշտ հիմնական հումքի շուկայական գնի ուսումնասիրություն, որի արդյունքում պարզվել է, որ կոշկեղենի արտադրության համար անհրաժեշտ հումքերի ու նյութերի գները բարձրացել են 14-15%-ով: Բացի այդ, 2011թ. հետ համեմատ ավելացել է նաև նվազագույն աշխատավարձի դրույքաչափը: Վերոնշյալից ելնելով անհրաժեշտություն է առաջացել վերանայել ՀՀ պաշտպանության նախարարության և “Արցախ ԿԿԱՄ” ՓԲ ընկերության միջև 21.12.2011թ. կնքվել է երկարաժամկետ ապրանքի գնման գործոնային` ՍԸԱՊՁԲ(Գ)-7/15-7 պայմանագրով սահմանված  կոշիկ` ճտքավոր յուֆտե, կոշիկ ճտքավոր յուֆտե կանացի, կոշիկ խրոմե, կոշիկ կատճաճիտք խրոմե և կոշիկ խրոմե կանացի ապրանքատեսակների գները:

ՏԵՂԵԿԱՆՔ
<<Թույլտվություն տալու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ
<<Թույլտվություն տալու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման ընդունումը Հայաuտանի Հանրապետության պետական բյուջեում փոփոխությունների կատարման անհրաժեշտություն չի առաջացնում:
